
Eskola Kirolaren ikasturte amaierako jaialdia.- Michelingo kirolgunean 200 bat benjamin, alebin eta DBHko gaztek eskola kirolaren festa egin 
zuten larunbat goizean. Primeran pasa zuten futbola, atletismoa, aerobic, errugbia eta joko ezberdinak eginez barre eta algara artean. Jaialdia amaitzeko ikasleen 
artean opariak eta hamaiketakoa egin zituzten. Oparien artean kirolarien kamisetak, poster, bandera eta baloiez gain, margoak, karterak, pelutxeak banatu zituzten 
herriko merkatariek emandako “Tratu On Bat” markako poltsetan sartuta. 2013/2014 ikasturteaz balorazio positiboa egin dute Iñaki Aristondo eta Gorka Segurola 
Eskola Kiroleko arduradunek: “Urtea oso ondo joan da, ikasturte hasierako ohiko arazoren bat kenduta, gustura aritu dira bai begiraleak, bai haurrak eta baita gu ere”. 
Aste honetan bertan banatuko dira herriko ikastetxeetan datorren ikasturterako izen-emate orriak eta kirol-eskaintza  aurtengoaren antzekoa izango dela adierazi dute 
arduradunek.

5 BOLA-JOKO

Euskadiko txapelketa 
Lasarte-Orian
ospatuko da
Ekainaren 7an, Euskadiko 
bolari eta toka jokalari one-
nak lehiatuko dira Lasarte-
Orian. Bolatokian eta Okendo 
plazan giro ederra izango 
dela iragarri du Ostadar SKT 
antolatzaileak. Imanol Barda-
ji, Josean Montes, Jexux Lasa 
eta Taxio Arrizabalagak aur-
keztu zuten txapelketa.

4 JAIAK

Zabaletako jaiak 
ospatu dira 
asteburuan
Giro itzela izan da Antonio 
Blas plazan eta inguruetan 
Zabaletako festek iraun duten 
bitartean. Besteak beste, dan-
tza,  kontzertuak,  krosa, 
jokoak, antzerkia, karta-
jokoa, txirrindulari lasterketa 
eta bertsolariak izan dituzte 
aukeran auzotarrek aste-
buruan.

3 INGURUMENA

Aste Berdea 
birziklapena
lantzeko
Ekainaren 5a Ingurumenaren 
eguna da eta Lasarte-Oriako 
Udalak Aste Berdea antolatu 
du egun horren harira. Hel-
burua herritarrak ingurumena-
ren zaintzaz kontzientzitzea 
da. Horretarako, birziklapen 
informazio gunea eta Goiener 
kontsumo kooperatibaren hi-
tzaldia izango dira.

E
uropar parlamenturako hauteskundeak pasa berri ditugu 
eta ohiko gaien artean, alderdi desberdinek erabilitako 
komunikazio kanpainak izan dira hizpide. Kartelak, pro-

grametako argazkiak, telebista iragarkiak, mitinak egiteko era-
bilitako eszenografia... 

Hala ere, oraingoan batez ere, Podemos-en kasua goraipa-
tu dute adituek. Duela lau hilabete sortutako alderdiak, sare 
sozialak erabili ditu mezuak zabaltzeko eta hauek izan dituzte 
batez ere bozgarailu. Noski alderdiak kanpaina egiteko izan 
duen aurrekontua ez da inondik-inora parekagarria gainontze-
koek izan dutenarekin, 110.000 euro gastatu dituzte eta PP eta 
PSOEk ez dituzte euren kontuak publiko egin baina IU eta 
CIUk esaterako  bi milioi euro inguruko aurrekontua zuten.

Asier Odriozolak azken zutabean aipatu zuen bezala, 

herrian ohiko panelak jarri ziren alderdiek euren kartelak jar-
tzeko baina ia hutsik utzi zituzten. 

Garai bateko enkarteladetarako hitzorduak ez dituzte egi-
ten eta euren presentzia beste esparru batzuetan ziurtatzeko 
ahaleginetan jartzen dute indarra. Kasu honetan Cañeteren 
argazki urdinarekin hamaika txiste zabaldu dira sare soziale-
tan. 

Argi dagoena da irudiak garantiza handia daukala gurean 
eta irudi polit edo berritzaileak duen indarra ezin da programa 
politiko batek izan dezakeenaren maila berean kokatu.  Iru-
diak beti irabazten aterako da. Hala ere, honetaz kontzientea-
go garen neurrian, adituek formula zaharrak irauli eta 
berrikuntza eta saiakera geroz eta ausartagoak probatzera era-
maten ditu. 

Irudia da dena

Talaiatik

 Hemeroteka

 Iruditan

Iragarkiak gurean

XX.mende hasieran iragarkien fun-
tzioa, marken sustapena zen. Hel-
burua produktuaren marka, izena 
gogoraraztea zen eta horretarako 
bilatzen ziren erreferentziazko leku, 
jaialdi eta probak. Iragarki haien 
tamainak ere garrantzia zuen, ahalik 
eta handiagoa izatea bilatzen zen 
jendeak ondo irakur zezan marka. 
Egun ezagutzen diren leloak eta 
halakoak beranduago iritsi ziren. 
Hipodromoa, zirkuitoa edota golf 
zelaia zen iragakiak jartzeko leku 
ona gurean. Kasu honetan kotxeen-
tzako piezak iragartzeko tokirik 
aproposa hautatu zuen Bosch-ek.

S
utondoan i r rat i  uhinek 
mundu berri baten ikusmira 
zabaldu ziguten. Entzun 

genuen bazegoela ezagutzen ez 
genuen mundu bat.

Iritsi ziren afixak, arte lan izan 
omen ziren behin edo behin eta 
markak zirkuitu ibilbideraino sartu 
zitzaizkigun. Eta lortu zuten arreta 
ematea, saltzea. Baina bete ziren 
bazterrak, kartelak egitea "erraz" 
bihurtu eta zure artelana horma 
estalian kokatzeko borrokan sartu 
zinen. Ez zinen konturatu ingu-
rukoei segundu bateko begirada 
ere ez zeniela bota.

Etorri zen telebista eta aldatu 
zizkigun erosketa ohiturak. Eta 
markak etxeko sofaraino iritsi zi-
tzaizkigun. Burmuinetan ere 
txokoa topatu zuten, akaso.

Baina iritsi ziren ordenagailu, 
wifi eta sare sozialak eta irauli ziz-
kiguten moduak. Ahaztu ikasi-
takoa, balio zuenak, jada ez du 
balio.

Whatsappa daukat eta moder-
noa naiz, bai! Bonbardatuko dut 
mugikorreko zerrenda osoa nire 
mezuarekin eta izugarria izango 
da! Baina ez, ez zenuen plaza 
bete.

Moldatu, ala saiakeran hil. Ere-
duak irauli, modu berriak bilatu, 
euskarri zaharrak ahaztu eta zin-
tzilikatu txilibituak herriko farole-
tan. Friki bat zara. Ziurrenik bai, 
baina zure mihiaren puntaraino 
iritsi naiz honezkero. Mezua bide 
berri batzuetatik joango da, iri-
tsiko da nahi duzun horrengana. 
Edo agian ez. Irauli ideia, eta 
agian oraingoan bai. Atsegin, 
elkarbanatu eta albokoari konta-
tuko diotela sinetsi. Arreta eman. 
Ikasitakoa desikasi eta berrikasi. 
Kaleak bete edo eskandalua mon-
tatu. Arauak haustearen ertzera 
iritsi. uzazan rukarI, emaiozu 
buelta orain artekoari! Baina, hala 
edo nola, irakur nazazu. Lasarteko zirkuitoan mende hasieran ere iragarki handiak jartzen zituzten markek. 

Diruz laguntzen duten erakundeak

Babeslea Laguntzailea

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

txintxarri

Erredakzioa:
Nerea Eizagirre, Maider 

Azurmendi, Jon Altuna E.
txintxarri@txintxarri.info

Publizitatea eta administrazioa:
Arantza Artola 

publizitatea@ttakun.com
administrazioa@ttakun.com

Laguntzaileak:
Unai Muñoa, Gorka Lasa,

Ane Labaka, Mailu Arruti,  Asier 
Odriozola, Jone M. Hernandez,  
Jexux Artetxe,   Pako Aizpitarte, 

Edu Galardi
Informatikoa:
Xabier Amadoz

Argitaratzailea: 

Ttakun Kultur Elkartea

Geltoki kalea 4 

20160 Lasarte-Oria

943 366 858/943 371 448 

G-20407557

Legezko gordailua: 

SS513/93

ISSN: 1134-0053

Inprimategia 

Zeroa Multimedia, S.A.

Aleak zenbakiko: 7.800

Mikel Olaiz
Diseinatzaile grafikoa eta 

web programatzailea

Irakur Nazazu

Duela 1051 ale

TXINTXARRI-n. 

Honetan aipatzen zen besteak beste, alderdiek 
erabiltzen zituzten iragarkien estetika eta diseinua. 
Joera aldaketa bat ere, aipatzen zuten duela hama-
bost urte. "Kartelak garrantzia handia izaten zuen. 
Gaur egun, garrantzia badu, baina beste elementu 
askorekin nahasten da. (...) alderdiek hautagaien 
irudiez gain, kartel osagarriak kaleratu dituzte, 
kanpainari osotasuna eman nahian".

Banan-banan alderdi bakoitzaren irudia azter-
tzen zen hauteskundeei buruzko atal berezi hone-
tan eta horrela batzuek, PSE-EE eta EAJk "formato 
berritzaileak" erabiltzen zituzten, "kontraste handi eta koloreekin" EH eta EB eta beste batzuk klasikora jotzen zuten, 
PP, argazkirik gabe.  

Nabarmentzen zen ere, karteletan zerrenda burua agertzeari alderdi bakoitzak emandako garrantzia eta kasu 
batean, zerrenda osatzen zuten hautagai guztiak jartzea modu berritzaile eta originalean atentzioa deituz.

O
stiralean Nerea San-
chez ingurumen sai-
leko buruak, Boris 

Nogales Kultura departamen-
tuko arduraduna eta Elisabet 
Gondat Artelatz Ingurugiro 
Zerbitzuak kooperatibako 
ordezkariarekin batera aur-
tengo Aste Berdea aurkeztu 
zuten.

Aste Berdearen helburua 
herritarrengan ingurumenaren 
zaintzarekin kontzientzia sus-
tatzea dela gogoratu zuen 
Nerea Sanchezek.

Ekainaren 5ean, inguru-
menaren eguna da eta Europa 
mailan “Altxa ezazu ahotsa. 
Itsasoaren mailari ez” da 
leloa. Aldaketa klimatikoaren 
ondorioak kontuan izango 
dira beraz eta Udalak “gertua-
go ditugun aldaketaren sor-
tza i leak  kon tuan  har tu 
ditugu”.

Informazioa

Honela, “Birziklatu zalantza-
rik gabe” izango da leloa. 

Birziklapen tasa hobetzen 
laguntzea da helburua eta 
horretarako, etxeetan eskuo-
rria bat banatuko da.

Honetaz gain, birziklatze-
ko informazio gunea eta gaia-
rekin lotutako, haurrentzako 
tailerrak izango dira aztea-
zkenean merkatuan, 9:30etik 
13:30era  e ta  os t i ra lean 
16:00etatik 20:00etara Oken-
do plazan.

I n f o r m a z i o  g u n e a n , 
gaikako bilketa nola egin 
erakutsiko da formatu han-
dian, batez ere, “edukiontzi 
horiari dagokiona” eta herrita-
rrek haien kezkak argitu ahal-
ko dituzte. Honetan parte 
hartzen dutenek oparia izan-
go dute.

Eta etxeko txikien gozame-
netako birziklatze jokoa eta 
txapa tailerra izango dira.

Energia

Bestalde, energiaren ildoaz 
ere arduratuko da aurten 
Udala.

Horregatik, Kultura saila-
ren ekimenez, Goiener ener-
gia berriztagarrien sorkuntza 
eta kontsumorako kooperati-
bak “Eredu energetiko berri 
baten bila: Energia berriztaga-
rriak” hitzaldia eskainiko du.

Asteazken arratsaldean 
izango da hitzordua Manuel 
L e k u o n a  k u l t u r- e t x e a n 
arratsaldeko 19:00etan.

Kooperat ibako kideek 
energia berriztagarriei buruz 
eta honen ekoizpenari buruz 
hitz egingo dute.

Kultura saileko buruak, 
Boris Nogalesek aurreratu 
duenez, “lehen hitzaldi hau 
euskaraz izango da, baina 
urrian gaztelaniaz egingo 
dute beste bat. Bertan elek-
triken fakturei buruz ere hitz 
egingo dute”.

BIYAK BAT

Brionesera bidaia

Biyak Bat elkarteko kideek ekainaren 19rako ibilaldia antolatu 
dute Errioxako Briones herrira. Goizean “Dinastia Vivanco” 
ardo museoa bisitatuko dute eta arratsaldean berriz, Briones 
ezagutzeko aukera izango dute bertatik ibilbide bat eginda. 

8:00etan aterako dira parte hartzaileak Biyak Baten egoi-
tzatik Brionesera. Honetan izena emateko epea ostegunean 
zabalduko dute. Bazkideek 35 euro ordaindu beharko dituzte 
eta ez bazkideek berriz, 40 euro.

AISIA

Ekintzak kalean

Udari ongietorria emateko, Lasarte-Oriako kaleetan eskulanak egitera 
aterako dira Amarauneko kideak ekainaren 4, 11 eta 18an. Okendo 
plazan, Tximistarreta parkean eta Isla plazan HH5, LH1eta LH2ko 
haurrek 17:45etik 19:15ak arte eskulan ezberdinak egingo dituzte.

Umeak Amaraun ludotekan utzi eta jasoko dira. Parte hartzea 
irekia da, baina aurrez izena eman behar da Ttakunen, 943 371 448 
edo aisia@ttakun.com helbidera mezua bidalita. Bazkide ez direnek 
8 euro ordaindu beharko dituzte eta bazkide direnek berriz, 6 euro. 

DYA

Lehen sorospen ikastaroa

DYAk sorospenen oinarrizko ezaguerak irakasteko ikastaro teo-
riko-praktikoa eskainiko du ekainaren 9tik 27ra. Hau egunero 
aurkitu ditzakegun arrisku egoerei aurre egiteko baliagarria da. 

Saioak 18:00etatik 20:00etara izango dira, Usurbilen 
dagoen DYAko ordezkaritzan, Muna Lurra 26. Matrikula  110 
eurotako da eta plaza mugatuak dira.

MERKATARITZA

Saltoki berri bat ireki zutenentzako 
laguntzak
Herriko komertzio eta ostalaritza aktibatzeko udalak diru-laguntza 
lerro berri bat sortu du iaz irekitako herriko establezimenduei 
zuzenduta eta 10 pertsonatik beherako mikro-enpresentzat.

Diruz lagunduko diren gastuen artean: enpresa eratzeko gas-
tuak, alokairu fakturak, gizarte segurantza eta lokalean egindako 
inbertsioak. Bakoitzak jaso dezakeen kopuru gehiena 1.000 
eurotakoa da. Ekaineko azken asterarte diru-laguntza eskaria 
egin daiteke Udaletxeko erregistroan. Edozein zalantza argitu 
edota gehiago jakiteko, Villa Mirentxuko Enplegu Teknikariarekin 
harremanetan jarri, d.avila@lasarte-oria.org.

Udak ordezkariak eta Artelaktz kooparatibako kidea Aste Berdearen aurkezpenean.

Birziklapena lantzen 

Ekainaren 5a Ingurumena-
ren eguna da eta honen 
harira, Lasarte-Oriako Uda-
lak Aste Berdea antolatu 
du. Aurten birziklapena eta 
energiaren erabileraren 
murrizketa sustatuko ditu 
Udalak. Horretarako, aste 
honetan birziklapen infor-
mazio gunea eta Goiener 
kontsumo kooperatibaren 
hitzaldia izango dira.

Birziklapen karpa eta Goiener-en hitzaldia Aste Berdean

INGURUMENA

Estitxu Alkorta EAJko alkategaia

Udal hauteskundetarako urte 
bete geratzen bada ere, 

Lasarte-Oriako alderdiak prestat-
zen doaz. Zerrenda burua aur-
keztu duen lehena EAJ izan da. 

Ostegunean, Jon Antxordoki 
herri buru batzarreko kideak 
alderdi jeltzaleko alkategaia aur-
keztu zuen, Estitxu Alkorta.

Antxordokiren hitzetan, 
“azken legealdi honetan egin 
duen lana eta bere esperientzia-
rengatik. Herritarren interesen 
alde lan egiteko hautagai egokie-
na dela pentsatzen dugu”.

Estitxu Alkortak eskerrak 
eman zizkien EAJko afiliatu 
guztiei beregan jarri duten kon-
fiantzagatik. “Erronka hau duela 
lau urte nuen ilusio berberarekin 
hartzen dut baina oraingo hone-
tan, aparteko ezagutza eta espe-
rientzia batekin,” azpimarratu du 
alderdi jeltzaleko alkategaiak.

Pertsona ardatz

Honetaz gain, EAJk dituen udal 

ardurei esker, pertsonengatik hur-
bil egoteko eta haiekin elkar-era-
giteko aukera eman diela adierazi 
zuen, “pertsonalki, benetan oso 
esperientzia aberasgarria izan 
da”.

Hori dela eta, alkategaiak 
pertsona sistemaren ardatz nagu-
sia dela eta alderdiaren politika-
ren adierazgarri nagusia hori 
izango dela jakitera eman zuen.

Hausnarketa

Era berean, autoebaluazioa eta 

hausnarketa egin eta zer zuzendu 
eta hobetu pentsatu behar dela 
gaineratu du. “Ezin bestekoa da 
lan egitea pertsonek berriro poli-
tikan eta politikariongan konfiant-
za berreskuratu dezaten eta hori 
lortzeko, kalean egongo gara”.

Eta Lasarte-Oriako gizarte era-
gile guztiekin hitz egin eta haien 
iritzi, ekarpen eta kritikak biltzeko 
asmoa agertu du, “guztiona izan-
go den Lasarte-Oriako etorkizu-
nerako proiektu bat burutu ahal 
izateko”.

Sasoeta-Zumaburuko guraso elkartearen 
lan ona saritu dute

Jon Antxordoki eta Estitxu Alkorta alderdi jeltzalearen hautagaiaren aurkezpenean.

Guraso Elkarteen hezkun-
tza-jarduera onen 4. 

lehiaketako lehenengo saria 
eskuratu du Sasoeta-Zuma-
buruko Burunzpe guraso 
elkarteak.

EHIGE-k, Euskal Herriko 
Ikasleen Gurasoen Elkarteak  
erkidego mailan antolatzen 
duen Guraso  E lka r teen 
hezkuntza-jarduera onen 4. 
lehiaketako lehenengo saria-
ren irabazle hautatu dute 
Burunzpe. Herriko Sasoeta-
Zumaburu eskolako guraso 
elkartea hain zuzen. 2012an 
bigarren saria jaso zuten 
Zarautzen.

Aurkeztutako proiektua 
“Aniztasuna barneratzea” 
izan da eta Burunzpe Guraso 
Elkarteak, bere Aniztasun Ba-
tzordearen bitartez, ikastur-
tean zehar egindako lanean 
oinarritutako txostena izan 
da.

Lanketa honen helburu 
nagusia, “eskola bizitzan kul-
tura ezberdinetako gurasoen 
parte hartzea bultzatzea da” 
eta hau lortzeko, asko dira 
ikasturtean zehar antolatutako 
ekintzak.

Guraso elkarteak jakitera 
eman duenez, saria ikastur-
tean zehar egindako lanaren 
aitortza da “eta gure seme 
alaben hezkuntzaren alde 
egiten dugun lanari eman-
dako bultzada bezala hartzen 
dugu. Denon artean balioz 
beteriko ikastetxe hobe bat 
eraikitzen ari gara”.

1.500 euroko saria da 
eskuratutakoa eta hau igan-
d e a n ,  E u s k a l  E s k o l a 
Publikoaren Jaian jaso zuten 
Burunzpekoek, Balmasedan. 
Bertara saria jaso eta festaz 
gozatzera joateko, autobus 
bat antolatzea aurreikusita 
dute.

A
stean zehar gazte-
txoentzako ekintzak 
eta kamiseta margoketa 

egin ostean, ostiralean Teresa 
Sorginaren jaitsierarekin ekin 
zitzaien Zabaletako festei.

Sorgin dantza herrikoia, 
Dinbi Banda batukadaren 
doinuak eta Jalguneko lagu-
nen "Zortzi abizen euskaldun" 
ikuskizun berriak girotu zuten 
arratsaldea.

Gau partean, Kukuka 
dantza eta antzerki eskolako 
kideek emanaldi berriak aur-
keztu zituzten jendez lepo 
zegoen Antonio Blas plazan.

Herriko Itzartu eta Usurbil-

go Izeberg taldeen kontzer-
tuek itxi zuten ostiraleko 
egitaraua.

L a r u n b a t  g o i z e k o 
berrikuntza nagusia I. Sorgin 
kros herrikoia izan zen Raul 
Gomez eta Pili Bodegasen 
garaipenarekin eta arratsal-
dean alebin eta infantil mai-
lako txirrindulari lasterketa 
egin zen Zabaletako kale 
artean osatutako barrutian.

Ilunabarrean berriz, Unai 
Gaztelumendi, Amaia Agirre, 
Beñat Gaztelumendi eta Ane 
Labaka aritu ziren bertsotan 
Unai Muñoa gai-jartzaile 
zutela. Gauean parranda han-
dia bota zuten gazteek goize-
ko ordu txikietara arte.

Herri kirolak igandean

Igandeko programaren tarte 
handiena herri kirolek hartu 
zuten. Lehenik eta behin 
Telleriatarren idia eta Orioko 
Heldu izeneko morrosko tal-
deak desafioa egin zuten 20 
minutuan nork plaza gehiago 
osatuko.

Telleriatarren idiak 43 
plaza egin zituen 850 kiloko 
harriarekin eta zortzikote 
oriotarrak berriz 40.

Ikusmin handia sortu zuen 
proba izan zen eta ikusleek 
majo gozatu zuten animoak 
eman eta eman.

Urteroko proba mixtan 
berriz, Orioko Heldu izan zen 
trontzan, lokotxetan, txinge-
tan eta korrika egindako 
saioak azkarren osatu zituen 
taldea 12:44ko denborarekin. 
Atzetik Tellerigainak 13:00, 
Zubietak 14:54 eta Zabale-
tako taldeak 15:11ko denbo-
rak egin zituzten.Amaitzean,  
sari-banaketa egin eta talde-
argazkia atera zuten.

Zabaletako festa sorginduak
Haur, gazte eta helduek gozatua hartu dute 

Teresa Sorginak Teresategiko etxea utzi egiten du urtean 

behin Zabaleta auzoko festetara gerturatzeko. Aurtengoan 

ere ez du hutsik egin eta asteburuan giro itzela izan da Anto-

nio Blas plazan eta inguruetan. Besteak beste, dantza, kon-

tzertuak, krosa, jokoak, antzerkia, karta-jokoa, txirrindulari 

lasterketa eta bertsolariak izan dituzte aukeran auzotarrek.

Jende asko bildu da Zabaletako jaiek iraun bitartean, asteburuan batez ere,

Zabaletako festeten hainbat irudi. Guztiak txintxarri.info atarian ikusgai. Telleriatarrek idi-proba eta Orioko Heldu taldekoek giza-proba egin zuten igande eguerdian.

O
s t a d a r  S K T  e t a 
Gipuzkoako Bolo eta 
Toka Federazioak 

antolatuta, Lasarte-Oriako 
udaletxearen laguntzarekin, 
ekainaren 7an larunbatean,  
Euskadiko Bolo eta Toka Txa-
pelketa ospatuko da.

Ostiralean, Ostadar SKT-
ko Imanol Bardaji, bola-joko 
taldeko Josean Montes eta 
Jexux Lasa eta Taxio Arrizaba-
laga Kirol saileko buruak aur-
keztu zituzten txapelketak 
kirol guneko bolatokian.

Agerraldian azaldu zuten, 
legez, txapelketa honen anto-
lakuntza klubez klub joaten 
da, eta aurtengo edizioan, 
gure herria eta klubari egokitu 

etorriko dira, horien artean 9 
emakume eta toka-jokoan 20 
izango dira parte-hartzaileak.

Euskadiko Txapelketa bi 
gune ezberdinetan jokatuko 
da, bola-joko txapelketa Udal 
bolatokian izango da eta toka 
txapelketa, berriz, Okendo 
plazan.

Ordutegia

Era honetara, Euskadiko bola-
ririk onenak ikusteko aukera 

izango da Kirol guneko bola-
tokian 8:00etatik aurrera.

Okendo plazan berriz, 
10:00etan, Euskadiko Toka 
txapelketa hasiko da.

Partaideentzako hamaike-
takoa izango da 10:30ean.

Eta txapelketak amaitu 
ostean, 14:30ak aldera, inda-
rrak berreskuratzeko lehiakide 
guztientzako bazkaria izango 
da Udal jangelan.

17:30ean, Okendo Pla-
zan bertan, txapelketetako 
sari banaketa egingo da.

-
tarrak bola-jokoan ibili ahalko 
dira Okendo plazan. Bolatoki 
eramangarria jarriko dute ber-
tan nahi duenak probatzeko.  
Ostiralean aurkezpenera ber-
taratutakoek egin bezala.

Erakusketa

Bestalde, astean zehar herriko 
erdialdeko Jalgi Kafe-Antzo-
kia, Artizar eta Gure-Etxea 
tabernetan argazki zaharren 
erakusketa  izango da.

Larunbatean, berriz, arga-
zki guztiak bolatokira era-
mango dira.

Antolatzaileek herritarrak 
animatzen dituzte kirol gune-
ko bolatoki eta Okendo pla-
zara hurbiltzera.

Euskadiko bola eta toka txapelketa herrian
Ekainaren 7an, Euskadiko bolari eta toka jokalari hoberenak lehiatuko dira

Lasarte-Orian bola-joko eta toka zaletasuna izan da beti. 

Aurten urte berezia da herriko zaletuentzat Euskadiko txape-

lketa izango baita gurean. Ekainaren 7an, Euskadiko bolari 

eta toka jokalari hoberenak izango dira lehian. Bolatokian 

eta Okendo plazan giro ederra izango dela iragarri du Osta-

dar SKT antolatzaileak. Ostiraleko aurkezpenean Taxio Arri-

zabalaga kirol arloko zinegotzia izan zen.

Taxio Arrizabalaga, Josean Montes, Jexux Lasa eta Imanol Bardaji ostiraleko aurkezpenean.

Aurkezpenean Montesek bertaratutakoak animatu zituen probatzera.

B
ukatutzat eman du Osta-
dar SKT-k denboraldia. 
Udaran atseden hartu 

ostean, indarberrituta itzuliko 
dira 2014/2015ean.

Ostadarren sariak
Urtero bezala, auzolan saria 
eta kirolari onenaren saria 
banatu zituen klubak talde 
bakoitzeko jokalari jatorrena 

izendatzearekin batera.
Auzolan saria Islada Ezku-

tatuak taldeari eman zion 
auzolanean 36ko gerran ezku-
tatuak izan ziren gertakariak 
rgitara ematen saiatzeagatik.

Kirolari onenaren saria 
berriz, Enara Fernandez ikus-
men urria duen eskiatzaile 
gazteari eman zion Ostada-
rrek. Hunkituta jaso zuten 
saria Fernandezek eta Iraitz 
Etxarri gidariak.

Loidi-Barrenen egin dute aurtengoan urteroko afaria

Ostadar SKT-k agur esan zion 2013/2014 denboraldiari 

larunbat arratsalde eta gau partean. Okendon talde-

argazkia atera ostean, Loidi-Barrengo pilotalekuan 400 

bat lagun bildu ziren Ostadarreko kide, kirolari, guraso 

eta entrenatzaileek egindako afarian. 

6 kirolak

Ostadarrek amaitu du denboraldia

Babyauto ZRT-Beltzak 
t a l deak  zazp i ko 

errubgian jokatu zuen 
larunbat arratsaldean 
Bera Bera eta Hernaniko 
taldeekin batera denbo-
raldiari amaiera eman 
asmo zion torneoan.

Hasiera batean Irun 
eta Arrasateko taldeek 
ere etorri behar zuten 
arren, azkenean ezin 
izan zuten bertaratu. 

Bestalde, larunbat 
goizean Kontxako hon-
dar tzan ar i tu  z i ren    

Beltzak taldeko gazte-
txoenak sub 14, sub 12 
eta sub 10 urteko txape-
lketan parte-hartzen, 
Capbreton, Burgos eta 
beste hainbat talde eza-
gunetako 500 lagunekin 
batera.

E R RU G B I A . -

K I RO L A . -

Afaltzera joan aurretik talde argazkia atera zuten Ostadarreko taldeek.

G I M N A S T I K A . -

Zazpiko errugbia Michelinen

Ander Rekondo, Andoni Amonarriz, Aimar Mitxelena, Unai Urruzola, David Vega eta Imanol Galarraga.

J U D OA . -

LOKEko judokek aste-
buru ederra  izan 

dute. Larunbatean Gas-
teizen ospatu ziren 
E sko la r t eko  Euska l 
Jokoetan izan ziren eta 
bi  domina eskuratu 
zituzten, bata urrezkoa 
eta bestea brontzezkoa. 
Gainera, arratsaldean 
alebinen mailako talde-
kako Gipuzkoako txa-
p e l k e t a  i z a n  z e n 
Hernanin eta Landabe-
rriko taldeak brontzea 
lortu zuen.

Larunbatean, Gastei-
zen, infantil mailako 
E sko la r t eko  Euska l 
Jokoak edo Euskadiko 
txapelketa izan zen. 
Honetan LOKEko Ander 
Garrido eta Alex Saleta 
izan ziren lehian eta 
biek domina eskuratu 

zuten. Garridok gainera 
Euskadiko txapeldun 
titulua ekarri zuen.

Ander Garridok 38 
kilo azpiko mailan parte 
h a r t u  z u e n .  H i r u 
borroka izan eta hirure-
tan garaile izan zen.

Alex Saletak berriz, 
f inalaurrekoa galdu 
zuen bakarrik eta bront-
zezko domina eskuratu 
zuen ostean. “Txapelke-
ta ederra egin zuen”, 
aipatu digu Gorka Aris-
tegi LOKEko entrenat-
zaileak.

Arratsaldean, aldiz, 
Hernanin alebinen tal-
dekako txapelketa izan 
zen. Honetan LOKEK 
hiru talde aurkeztu 
zituen Sasoeta, Landa-
berri eta Orio.

Hiru taldeetako hau-

rrek lan ederra egin 
zutela azpimarratu du 
entrenatzaileak, baina 
Landaberrik bakarrik 
lortu zuen podiumean 
egotea, hirugarren mai-
lan bada ere. Honek lau 
g a r a i p e n  e s k u r a t u 
zituen. Orio finalerdian 
kanporatua izan zen eta 
Sasoetak bi norgehia-
goka eder egin zituen.

A. Garrido Euskadiko txapeldun

Enara Fernandez, kirolari onena saria.

Garrido, Aristegi eta Saleta.

Senior, jubenil eta kadete 
mailako LOKEko gimnastak 

Gipuzkoako txapelketan lehia-
tu ziren Eibarren, maia-tzaren 
24ean. Bakarka, zein taldeka 
guztiak podiumean izan ziren. 

Maite Rueda entrenatzailea 
oso pozik agertu da lortutako 
emaitzekin. “Aurten araudi 
aldaketa izan da eta moldatu 
behar izan gara. Baina neskek 
ederki egin dute lan”.

Senior A mailan, Aizpea 
Arroyok hiru domina eskuratu 
zituen bakoitza kolore batekoa. 
Batetik xingolarekin Gipuzkoako 
txapeldun izan zen, uztaiarekin 
brontzezkoa eskuratu zuen eta 
sailkapen orokorrean zilarrezkoa 
lortu zuen.

Ainara Apeztegia jubenila B 
mailan lehiatu zen eta borrekin 
Gipuzkoako hirugarren izan 
zen. Bestalde, xingolarekin 
bosgarren izan zen eta sailka-
pen orokorrean postu berean 
amaitu zuen.

LOKEko taldeek ere domi-
na eskuratu zuten, bront-
zezkoa. Jubenil mailako A 
taldeak borrekin egin zuen lan 
eta Kadete B mailako taldeak 
sokekin.

Euskadiko txapelketa
Orain Euskadiko txapelketa 
dator. Kadeteak Leioan izan dira 
asteburu honetan, gainontzeko 
guztiek Durangon izango dute 
txapelketan ekainaren 7an.

Gimnastak Gipuzkoako 
txapelketako podiumean

Aizpea Arroyo Gipuzkoako txapelketako podiumean.                

LOKE

LOKE

Lasarte-Oria

Musika
ZULO ARETOA

Larunbata 07, 22:00etan
Mamba Beat taldearen elektro pop-az 
gozatzeko aukera.

Larunbata 07, 00:00etan
We Love La dolce Vitaren elektro saioa 
izango da.

Aste Berdea
MANUEL LEKUONA KULTUR-ETXEA

Asteazkena 04, 19:00etan
GoiEner energia berriztagarrien sorkuntza 
eta kontsumorako kooperatibak "Eredu 
energetiko berri baten bila: Energia 
berriztagarriak" hitzaldia eskaniko du.

Hitzaldia
EMAKUMEEN ZENTROA

Asteazkena 04, 11:00etan
Lasarte-Oriako Osasun zentroan egiten 
den "Zoru pelbikoa indartzeko" pro-
grama aurkeztuko du Osasun zentroko 
emaginak.

VILLA MIRENTXU

Asteazkena 04, 19:30etan
Agifesek antolatuta, Eskizofrenia hobe-
to ezagutu eta ulertzeko hitzaldia 
eskainiko dute Tomas Burutaran eta 
Karina Luengas psikiatrek.

Bakea eta elkarbizitza
VILLA MIRENTXUKO TRINKETEAN

Asteartea 03, 19:00etan
Iraganari buruz, Pako Etxeberria antro-
pologo forentseak "Egia, justizia eta 
erreparazioa" hitzaldia eskainiko du. 
Ondoren, kafe-hizketaldia izango da 
eta galderak egin ahalko dira.

Osteguna 05, 19:00etan
Orainari dagokionez, "Hablan los 
ojos" dokumentala eskainiko da. 
Ondoren, kafe-hizketaldia izango da 
Gorka Espiau zuzendariarekin.

Bakarrizketa
ABEND KAFE-ANTZOKIA

Larunbata 07, 00:00etan
Maribel Salasen umorezko bakarrizketa 
Xpressionk-ak antolatzen duen Enco-
mediados ekimenaren barruan.

Erakusketa
JALGI KAFE-ANTZOKIA, ARTIZAR ETA GURE-
ETXEA TABERNA

Asteartea 03-Ostirala 06
Lasarte-Oriako bola-jokoko argazki 
zaharren erakusketa izango da ikusgai.

MANUEL LEKUONA KULTUR-ETXEAN

Maiatzaren 23tik aurrera
Brancussi akademiako ikasleen IX. 
Margo erakusketaz gozatzeko aukera.

EMAKUMEEN ZENTROA

Maiatzaren 16tik ekainaren 27ra
Gehituk antolatutako "Emakume eta 
gizon homosexualak historian zehar" 
erakusketa ikusgai.

Andoain

Dokumentala
BASTERO KULTURGUNEA

Asteartea 03, 19:30ean
Approved for adoption dokumentala 
eskainiko dute. Sarrera, 3 euro. Jatorri-
zko bertsioa frantsesez eta azpitituloak 
euskaraz.

non zer 7

Agenda

Asteartea 3-Ostirala 6, Manuel Lekuona kultur-etxea

Antzerki eta dantzaz blai!

Kukuka Antzerki eta Dantza eskolako kideek 12. 
Antzerki eta Dantza asteari hasiera emango diote 
astelehenean. Haur, gazte eta helduek ikasturtean 
zehar ikasi eta prestatutako lanak erakutsiko dituz-
te hamabost egunetan. 

Herritarren txokoa

Sorgin dantzako entseguak
San Pedro jaietarako hilabete gera-
tzen da eta Sorgin dantzako pres-
takuntzak hasi dituzte Ttakun Kultur 
Elkarteko lagunek. Eta guztia ekaina-
ren 27an prest egoteko entseguekin 
hasiko da, bihar ekainaren 3an.

Lasarte-Oria girotan sartzeko, entse-
guak astearte eta ostegunetan izango 
dira  Okendo plazan, arratsaldeko 
20:00etatik 21:00etara. Azken saioa 
ekainaren 26an izango da. 

Euria eginez gero, antolatzaileek 
jakin arazten dute Landaberri-
Garaikoetxea eraikinean egingo lira-
tekeela saioak. 

Ttakun elkarteak herritarrak gonbi-
datzen ditu entseguetara hurbildu eta 
ekintzan parte hartzera.

Soka-dantza entseguak
Erketz EDT eta Erketzeko lagunak San 
Juan egun bezperako soka-dantza 
prestatzen hasi dira.

Entseguak astelehenero izango dira 
Sasoeta-Zumaburu ikastetxeko 
Zumaburuko eraikinean 20:00etatik 
aurrera.

Taldeak herritarrak gonbidatzen ditu 
soka-dantzan parte hartzera.

Galdutako pultsera
Haur baten urrezko pultsera bat aur-
kitu dut inskripzio bat dauka. Deitu 
620179188 telefonora. Izaskun

Galdutako gauzak
Azkorteko Erromeria egunean Ttakun 
elkarteko kideek Quechua markako 
txaleko beltza, L tamainakoa aurkitu-
zuten arkupeko bankuetan. 

Ttakuneko bulegoan dago jantzia 
beraz galdu duenak harrera orduan 
jaso dezake.

Uztaro Kooperatiba
Uztaro Kooperatiba Lasarte-Orian 
martxan da. Kooperatibaren xedea 
janarien kontsumo arduratsu bat iza-
tearena da, bertakoa eta ekologikoa.

Lasarte-Oriako eremua elikatzen 
duen baratza, Beizaman kokatua 
dago. Astelehenero, Danok Kide 
elkarteko lokalean banatzen dira 
barazki eta frutak, garaian garaikoak 
eta ekologikoak.

Kooperatiba honen proiektua gus-
tuko dutenentzat ateak zabalik dituz-
tela jakitera eman dute Uztarokoek. 
Informazio gehiago eskuratzeko uzta-

rolasarteoria@hotmail.com helbidean.

Zuen oharrak jarri, kexak adierazi edo eskutitzak argi-
taratzeko: Geltoki kalea, 4 943 366858 txintxarri@txintxarri.info

Hilabeteko azken ostirala izanik, Presoen Lagunak taldea herriko euskal presoei 
buruz mintzatzen da Okendo plazan. Aste honetan Aitzol Iriondo eta Xanti 
Arrozpideren senide eta lagunek haien berri ematen dute. Amaieran, bertso ba-
tzuk eskaini zaizkie:

Presoen lagunak taldea

Eskutitza

Azken ostirala

Asteartea 3
11:00etan eta 19:00etan
Gura/ Gu ta/Gutarrak antzer-
kia. LH6.

Asteazkena 4
10:00etan eta 18:15ean
Mimo ariketak antzerkia. LH3.
12:30ean
Dantza Garaikidea. DBH2.
Oihaneko liburua antzerkia. 
DBH1.
Dantza Garaikidea. DBH1.
Gora eta bera antzerkia. DBH2.
19:30ean
Oihaneko liburua antzerkia. 
DBH1.

Gora eta bera antzerkia. DBH2.
Sex bomb antzerkia. DBH3.

Osteguna 5
10:30ean eta 19:00etan
Gu ere sukaldari antzerkia. 
LH1.
Afrika Beltza antzeria. LH2.

Ostirala 6
22:00etan
Dantza garaikidea. Gazteak.
Arturo erregea. Gazteak.

Goizeko saioak ikastetxeei 
zuzenduak. Arratsaldekoak 
gurasoentzat, sarrera, 1 euro.

L
ehenenengoz, Zabaleta 
auzoko festen egitaraua-
ren barnean, Sorgin 

Krosa antolatu zuten auzoki-
deek larunbat eguerdian.

Gizonezkoen mailan, Raul 
Gomezek  i r abaz i  zuen 
16:08ko denbora eginda, 
Raul Tejadok segundu bat 

gehiago behar izan zuen eta 
Iraitz Arruabarrena zabaleta-
rrak osatu zuen podiuma.

Emakumezkoen lasterke-
tan berirz, Pili Bodegas izan 
zen garaile 18:31ko denbora-
rekin. Podiuma elkar besarka-
tuta helmugaratu ziren Maite 
Salazar eta Nerea Arteagak 
osatu zuten.

Ibilbidea polita izan zela 

adierazi zuten lasterkariek 
proba amaituta. Aldapatxo 
bat edo beste eduki arren, 
gozatzeko moduko barrutia 
izan zela zioten gehienek. 

Helmugan batzuk irriba-
rretsu, besteak neka-neka 
eginda eta erratz-eskobako 
lagunak ibilbidea osatu izana 
ospatzen ikusi genituen. 

 Bitxia izan zen Onda-
rruko bi lasterkariren bisita 
jaso zuela kros jaioberriak, 
eta datorren urteko edizioan 
ziur parte-hartzaile kopurua 
nabarmen haziko dela.

Zabaletako I. Sorgin Krosa
31 korrikalarik parte-hartu dute lehen edizioan

Pili Bodegas eta Raul Gomez izan dira Zabaleta auzoko feste-

tan antolatu den I. kros herrikoiko garaileak. Eguraldia 

lagun, giro onean osatu zituzten ibilbidearen 4,7 kilome-

troak 31 lasterkariek, tartean, bederatzi emakumek.

I. Sorgin Kroseko hainbat irudi. Argazki guztiak txintxarri.info atarian ikusgai.

Lasterketa bizia izan zen oso, eta batzuk saria eskutan itzuli ziren etxera.

Parte-hartzaile guztak probari ekiten Antonio Blas plazatik. Denak kontzentratuta, eguraldi ona lagun.

G
ipuzkoako hainbat 
lekutatik Zabaletara 
joandako 80 gaztetxo 

pedalei jo eta su eragiten aritu 
ziren larunbat arratsadean 
Zabaletako errepideetan. 

Alebin mailan, Bazpiko 
mutilek podiumeko hiru kos-

kak berdez jantzi zituzten, 
Asier Pozok, Aimar Unanuek 
eta Beñat Carbayedak hurre-
nez hurren. Nesken artean 
berriz, Irunes taldeko Nagore 
Lizarraga izan zen azkarrena 
Irati Arteaga eta Naiara Blan-
coren aurretik.

Infantil mailari dagokio-
nez, soilik bi neskak hartu 

zuten parte Zabaletan. Vive-
ros San Anton taldeko Naia 
Urbieta izan zen garaile eta 
Allerruko Ekhiñe Rivasek ezin 
izan zuen lasterketa amaitu 
eroriko bat tarteko.

Mutilen kasuan, Haritz 
Erasun Zarauztarra taldeko 
txirrindularia izan zen lehena 
Gaizka Gurrutxaga eta Adrian 
Sorreluze gaindituta.

 Indarrak berreskuratzeko 
guztiek batera egindako 
merendola polit batekin eman 
zioten amaiera arratsaldeari.

Bazpiko txirrindulariak etxean

Zabaleta auzoan lehenengoz egin da lasterketa
Buruntzazpiko mutikoak etxean aritu ziren pedalei eragiten 

larunbat arratsaldean Zabaleta auzoko barrutian. Alebinek 

4,4 kilometroko ibilbidea osatu behar izan zuten eta infanti-

lek berriz, 11 kilometro egin zituzten.

Alebin eta infantil mailako Buruntzazpi txirrindularitza taldeko kideen argazkia.


